
Ut die Woornd

Mense in jou lewe deur Carina Francke (Ingestuur deur Tania Deyzel)

In die lig van 'n gebrek aan manlike leiers in Israel (Rigters 5:7), tree Debora as rigter en profetes vir
die volk Israel op. God beveel haar om Barak te stuur om Israel van sy verdrukkers, die Kanaaniete te
verlos. Met 'n eenvoudige strategie hoe om die oorlog te voer, asook sy belofte dat Hy die vyand in
Barak se hande sal gee, roep sy Barak op tot oorlog. Dit is egter nie genoeg versekering vir Barak nie -
hy versoek Debora se teenwoordigheid as hy optrek in die oorlog: "As u met my saamtrek, sal ek ek
gaan; maar as u nie met my saamtrek nie, gaan ek nie" (Rigters 4:8). Miskien het hierdie versoek te
doen gehad met haar gesindheid teenoor mense: "My hart is vir die aanvoerders van Israel wat hulle
gewillig betoon het onder die volk" (Rigters 5:9).

In die lig van die mindere rol wat vroue in die destydse samelewing beklee het, moes Debora se
verhouding met God en haar sterk geestelike leierskap, 'n geweldige indruk op Barak gemaak het. Hy
het veilig gevoel by haar. Ons sal vandag in moderne terminologie sé dat Barak 'n oproep op haar
gemaak het om sy rug toe te maak - om as 'n rugskild vir hom te dien.

Martin Luther het so iemand gehad nadat hy die vyf en negentig stellinge op die kerkdeure in
Wittenberg vasgespyker het. Toe die godsdienstige leiers terugkap, het Friedrich, die kiesbeampte van
Saxony, vir Luther eenkant geroep en gesé: "Marty, ek het jou rug."

Is dit dan net diegene wat groot dinge vermag of ingrypende veranderinge teweegbring wat iemand
nodig het om sy rug toe te maak? Nee, elke mens het 'n menslike rugskild nodig, iemand wat langs jou
loop en iemand wat vir jou bid, want sien, érens op jou lewenspad is daar 'n mens wat jou in die rug
(wil) bykom - 'n mens wat jou integriteit, jou gees, jou roeping, God se droom vir jou wil kelder.
Ongegronde agteraf praatjies en kritiek is dikwels so iemand se wapen wat verwond.

Rugskilde is mense wat jou toemaak met hulle gebede, met hul bemoedigende woorde en hulle
opregtheid. Hulle is sensitief om nie disrespekvol of ondergrawend te wees nie en tree gewillig
tussenbeide as koeéls om jou begin reén. Hulle neem die agtersitplek in om jou sterkte te wees en
deins nie terug om 'n ondersteuningsrol te speel wanneer jy die held van die verhaal gaan wees nie.

Die lewe gaan egter nie net oor iemand wat jou rug toemaak nie, maar ook oor wie se rug jy toemaak.
Wees 'n Debora - nie net vir jou tydgenote en vriende nie, maar ook vir die leiers en hervormers van
more: "Julle moet nie elkeen na sy eie belange omsien nie, maar elkeen ook na die ander s'n"

(Filippense 2:4)

Gebed: Vader, dankie vir die rugskilde in my lewe wat my meermale een treé voor is om die vyand af
te weer. Ek vra nederig dat U my ook as rugskild sal gebruik vir iemand wat in die oopte blootgestel
staan. Amen

DIE VOORSITTER S&.

So het ons gekom aan die einde van nog ‘n SAWA Oos-Kaap jaar. Die AJV is
gehou en die bestuur is genomineer en verkies. Dankie aan die lede wat bereid
is om te dien op die bestuur. Dit is ‘n ondankbare opoffering wat nie baie mense
sal doen nie. Wat die afgelope AJV betref, dink ek dit was ‘n groot sukses.
Sonder ‘n saal en met net die tent het die bestuur ‘n baie goeie werk gedoen om
alles ‘n professionele atmosfeer te gee. Dankie, aan die bestuur wat gehelp het
met die beplanning en die harde werk. Aan die lede wat opgedaag het vir die
vergadering en die aandfunksie, baie dankie vir julle samewerking en die feit dat
ons as SAWA familie saamwerk en kuier. Aan almal wat toekennings ontvang het, baie geluk, julle verdien
dit.

SAWA Oos-Kaap het tans 114 lede waarvan 7 Erelede, 21 Senior Burgers en 86 gewone lede is. Vir die
afgelope kampjaar 2014/15 het 30 lede (26%) glad nie gekamp nie. Ons bywoningsyfer vir dieselfde tydperk
was 27.3%, 2.3% minder as in die 2013/14 jaar. 38 lede (33%) het 50% van die moontlike kampe bygewoon.
Dankie, aan almal wat so gereeld kom kamp, dit is mos waarom julle aangesluit het by SAWA Oos-Kaap.

Ons betree 'n era waar die ekonomie en die koste om gereeld te gaan kamp buite bereik gaan wees van baie
van ons lede. Lede sal moet begroot en 'n keuse maak watter kampe vir hulle meer ekonomies gaan wees
om by te woon. Kampterreine wil nie meer afslag gee indien ons nie 'n minimum getal kampers kan waarborg
nie. Sommige kampterreine se prys per nag is slegs vir die eerste twee persone, daarna moet jy 'n kopprys
betaal vir elke addisionele persoon. Hierdie uitgangspunt maak dit baie duurder vir die lede met kinders wat
saam kamp. Kleiner streke vind dit moeilik om genoeg lede te kry wat saam kan kamp om die minimum getal
kampers te waarborg, wat beteken hulle moet dan gewone prys betaal.

Een van die kampterreine wat net buite PE geleé is, het onlangs hulle pryse verhoog na R170 per nag vir die
eerste 2 persone en daarna R50 per kop, indien daar ten minste 15 lede gaan kamp, anders betaal ons
R275 vir eerste 2 persone en daarna R50 per kop. Gelukkig kamp ons nie hierdie jaar daar nie. Ek is egter
bevrees dat meer en meer kampterreine hierdie roete gaan volg. Ons gaan moet waak daarteen dat ons nie
misbruik maak van die kampterrein wat ons nog goeie pryse gee nie.

Die “SAWA gesin” vir wie ons beter pryse probeer beding is die ouers en skoolgaande kinders wat saam met
ons kamp. Volgens SAWA Nasionaal se register word kinders wat klaar is met skool nie meer as deel van
die gesin gesien nie en is slegs die name van die ouers en die skoolgaande kinders op die lys. Kinders wat
studeer word wel nog gesien as deel van die gesin en daarom betaal hulle nie per kop meer vir hulle verblyf
nie. Baie kampterreine gee beter pryse, maar dan is dit vir slegs twee persone per staanplek, met
onderhandelinge gee hulle gewoonlik vir ons die vergunning om meer te wees per staanplek met die
verstandhouding dat dit skoolgaande kinders of kinders 12 jaar en jonger is. Ons moet hierdie goeie
verhoudings met die kampterreine nie vertroebel deur hulle vertroue te skaad nie.

Ek wil, in hierdie uitgawe van die Wapad, ook hulde bring aan Oom Daan Schoeman wat so skielik oorlede
is. As vorige Gebiedsvoorsitter het Oom Daan altyd Gebied Kaap Middellande se belange op die hart gedra
en het hy altyd sy beste gegee vir die Gebied. Ons gebede gaan met sy familie en ons weet dat God vir
hulle vrede en gemoedsrus sal gee.

Aan ons matrieks wat binnekort met hulle eindeksamen gaan begin, wens ons alle voorspoed en glo dat hulle
ons en hulle ouers trots sal maak. Laat staan maar die uitgaan en partytjies vir die volgende paar maande
en sit alles in om goeie punte te behaal. Hierdie punte is baie belangrik vir julle toekoms. Aan die ouers wil
ek net sterkte toewens vir hierdie laaste paar weke wat julle kinders nog het om voor te berei vir die res van
hulle lewe. Ondersteun hulle en gee hulle al die aanmoediging wat hulle nodig het.

Groete M& SW

Redakteursbrief

Kyk, dis September weer; laat al die vure brand!
Dan hou ons weer ‘n keer braaivleis doer by die strand.

Laat alle boeke tuis, laat sorge agterbly; Jeug en lentetyd gaan snel verby, ja, hulle
gaan verby.

Laat alle boeke tuis, laat sorge agterbly; Jeug en lentetyd gaan snel verby, ja,

hulle gaan verby.

Lente is oral weer, blou branders aan die strand,
Velde vol blommefleur; knoop nou die liefdesband

Laat alle boeke tuis, laat sorge agterbly; Jeug en lentetyd gaan snel verby, ja, hulle gaan verby.
Laat alle boeke tuis, laat sorge agterbly; Jeug en lentetyd gaan snel verby, ja, hulle gaan verby.
(Woorde: C.G.S. DE VILLIERS)

Dis heerlike lente, die winter is verby! Ons het nou wel nie ‘n sprekende voorbeeld van ‘n lentedag gehad
nie, maar volgens die kalender is dit nou lente. Ek kan nie glo dat die jaar alweer einde se kant toe staan nie.
Die AJV is verby en 2015/2016 se bestuur is volstoom besig om die nuwe SAWA jaar te beplan.

Vir ons as gesin en familie was dit maar ‘n moeilike jaar. Baie siektes en beproewinge, maar aan die einde
van die dag het ons nogsteeds baie om voor dankbaar te wees. Daar is ook SAWA lede van die streek
Schoonspruit geraak deur plaasmoorde. Die Gouws broers, Jaco & Johan, se moeder en broer is oorlede na
‘n plaasaanval. Oom Daan Schoeman, ons vorige gebiedsvoorsitter, is ook in Augustus oorlede. Ons innige
simpatie aan hierdie families asook enige ander families wat deur die dood of siektes geraak is. Ons weer dat
die Here vir ons die nodige krag sal gee om deur hierdie beproewinge te kom.

Die matrieks se eindeksamen is amper op hande en die einde van hul skoolloopbaan is in sig. Baie Sterkte
aan Wilma Jerling, Migael van Tonder, Carlo du Toit, Imke Kaltenbrunn, Jean-claude Fourie & Monique Posyn
met hul matriek eindeksamen. Oktober is dit borskanker bewusmaking maand. Algoa FM bied mos altyd die
Big Walk aan. Sodra die datum beskikbaar is sal ek dit op facebook sit. Verlede jaar was ons ‘n groot groep
wat hierdie projek ondersteun het en dit sal lekker wees as ons dit weer hierdie jaar kan doen.

Veilig sleep tot volgende keer!
Groete

schiee Lambrechts

Siekte

e Emerentia Nance het ‘n
nieroperasie gehad & baie
slegte nuus aangaande haar
gesondheid gekry.

e  Christelle Deyzel & Steve
Lambrechts se ma is in en uit

Peter & Leonie van Rensburgise
dogter, Yolandy, se troue Karen en Rautie se dogter,

Chantel, was vir ‘n klein
operasie

Meagan Momberg sukkel nog
met rugpyn en behoort later
vanjaar vir ‘n operasie te gaan
Tania Deyzel was vir toetse

Erelkoole

Hiermee verbind ek myself en my gesin tot die Grondwet, asook
Tot die Reéls en Gedragskode van die Suid-Afrikaanse Woonwa-Assosiasie
Verder verbind ek myself tot die volgende:

Ek sal strewe om die Christelike grondslag van SAWA te bewaar en uit te lewe;

Ek sal SAWA dien sover ek kan en alles in my vermoé doen om ons Assosiasie uit te brei;

Ek sal ons geliefde land se natuurskoon en sy fauna en flora beskerm en bewaar;

Ek sal poog om alle openbare geriewe en fasiliteite tot my beskikking so te benut dat ander gaste dit sonder

ongerief kan gebruik;

5. Eksal poog om in alle opsigte hoflik te wees, beleefd op te tree en bedagsaam te handel teenoor alle
padgebruikers;

6. Eksal daarop let om nie deur my gedrag die eer van SAWA te skend nie, maar sal poog om die agting van almal

met wie ek in aanraking kom, af te dwing.

Ealb i o

Hoe ot ‘n haataawnval te voorkoma

(geskryf deur Nataniél)
Dink ons moet dit bietjie vir Mick Fanning gee om te lees

1. Moenie in die see swem nie. Meer as 99% van alle haaiaanvalle gebeur in groot wattermassas, ook bekend as
oseane. Die manier om vas te stel of jy in ‘n oseaan is, is om die water te proe. Dit behoort sout te smaak.

2. Swem saam met vet mense. Sorg altyd dat daar groot, vet mense saam met jou in die water is. Die kanse dat jy
vinniger as hulle kan swem en wegkom is baie goed.

3. Dokter die sonblok. Om jou kanse op ‘n aanval verder te verklein, vervang die ander se sonbrandmiddel van
ander mense met iets wat na gebraaide biefstuk of bloed ruik.

4. Moenie in die water gaan sonder ‘n mes nie. Dis sodat jy die swemmer naaste aan jou kan steek as jy ‘n haai
gewaar. Sodra hy lekker bloei, swem so vinnig weg as wat jy kan.

5. Luister noukeurig. Elke haai het ‘'n Theme Song. As jy die volgende hoor, swem vir jou lewe: da-dam, da-dam,
da-dam. As dit so klink: dadam, dadam, dadam —dan is jy klaar in jou m@#r.

6. Moenie paniekerig raak nie. Bly kalm as ‘n haai jou byt. Jy is in elk geval in jou kanon in. Dis nie nodig om die
kinders op die strand bang te skree nie!

Vanaf die haai se perspektief

Voorraad

Voorraad is beskikbaar by Karen

Rautenbach. Kontak nr 082 781
Voorraad - Prys - 1585
i
Sakwapens 23.00
SAWA Groot 30.00
Snor OfKaap 30.00
hoede 70.00
pette 50.00
Peaks 50.00
Sangbundels 30.00
GR Sangbundels 60.00
Plastiek Cortreksel 5.00
Tafeldoek 130.00
Wiele 30.00

’
Matilda....
Liewerste Kamperjollers 2015,

Ek het nou baie lanklaas met julle gepraat so ek wil nou nie verskoning vra nie maar soos Oumie nou
sal sé oor my eie laksheid is daar altyd 'n kooi dood (wat dit beteken weet ek nou nie maar Sy het altyd sulke
wyshede).

Ek hoor dat sy nou by Hennie se Taal Hoekie aangesluit het (hulle weet dit nie maar ek het my
bedenkings daaroor. Arme ou Hennie se Hoekie is seker nou die verderf in).

Met my liewe Oupa Gert gaan dit nou nie so goed nie en hy het in Junie 80 jaar oud of jonk geword.
Oupa vertel altyd met sy KARKAS (het’n mens 'n karkas? Seker by Oumie gehoor) gaan dit nie te goed nie
maar geestelik gaan dit goed. Ek geniet dit baie om met Oupa te gesels. Oumie deel net altyd werk uit maar
julle is seker ook daaraan gewoond want dis mos wat Ma’s ook maar doen.

Oupa vertel my nou die dag dat 'n mens net altyd na groot wonderwerke in jou lewe soek. Ons kan
onthou hoe Jesus een of ander groot wonder gedoen het in my lewe toe ek 'n noue ontkoming gehad het. Ook
as ek vir Jesus iets vra en ek glo Hy gaan dit vir my doen of gee sien ek dit as 'n wonderwerk wat kan gebeur.
Sien ek ooit die wonders wat elke dag om my gebeur raak?

Praat van 'n wonderwerk my Oumie verjaar mos in Augustus en raai wat daar is altyd 'n affodil oop
met haar verjaarsdag. Nou wil ek weet wie sé
vir die affodil om dan te blom. Dit kan net die Here wees. Ja Oumie het ook by 'n kaktus klub aangesluit, daar
sal sy seker baie goed pas.

Maar glo dit of nie ek is baie lief vir haar.

Sy sé nou die dag dis die klein goedijies wat SIN aan die lewe gee, soos as ek vir haar sé ek is lief vir
haar of dat ek na haar verlang.

Maar nou moet ek afsluit en sé ek verlang baie na julle.

Lovies, Matilda

Ns. Amper vergeet ek.
Oupa sé baie dankie vir al die oproepies hy waardeer julle belangstelling enhy mis julle ook baaaaie.

Oos-Kaap

Wintertoer ‘Art from
around the world’

4 tot 11 Julie 2015

Saterdag

Baie opgewonde ontmoet 15 gesinne mekaar by Nanaga padstal vir die jaarlikse wintertoer. Die gees is
hoog, want vir sommiges is dit die eerste toer en vir ander al een van vele. Daar is egter een ding in
gemeen. Niemand weet waar ons heen gaan nie. Net nommer 1 wat alles gereél het. Nelia neem die
Boekevat waar, die nommers word uitgedeel en toe begin die radios praat. Die pad word sommer vinnig kort
gemaak met almal se lekker gesels. By Port Alfred word daar ontbyt genuttig en nog steeds weet ons nie
links of regs nie. Daar word deur Port Alfred gery en toe draai ons links.

Boekevat by Nanaga Ontbyt op die ou manier gedoen Daar is vroeg reeds geshop.
met lekker padkos Zellie se onderlaag was op.
By Bathurst se woonwapark word ingedraai en skielik is die hele dorp vol. Met meet en pas kry elkeen hulle
staanplekkie en toe word die dorp besoek. Die oudste kroeg is nie verniet op Bathurst nie!!!! Daar word
lekker in die winterson gekuier en Leana hou vir ons die Boekevat.

Boertjie en sy lang vriend Die gat se mense
Deon
Die aand word die Pig and Whistle deur SAWA ingegeem. Almal word welkom geheet deur Picasso en sy
vrou. Sommiges het heel gepas uitrustings aan van verskillende nasies. Die uwe stel almal bekend met hulle
| gate en daar word lekker saamc_;esing. Later keer almal maar terug na hulle eie woonwaens toe.

Die oudste kroeg in die land Picasso Die Briels — Trein na Pretoria

Die militére skot, Daisy die koei  Dr Chris Barnard Al die kulture karaoke lekker saam
en die arabier

Sondag

Rustig word almal wakker. Daar is drie storte tussen amper 40 mense — en niemand sukkel nie! Sommiges
gaan verken die Grahamstad Nasionale kunstefees, ander besoek die verskeie plaasmarkte in die omgewing.
Die groot pynappel word besoek en ander besienswaardighede in die omgewing. Elkeen geniet die dinge in
die omte. Ischke hou vir ons die Boekevat en daarna brand die vure hoog. Daar word heerlik gekuier,
gesmul en later geslaap. Nog ‘n aand van genade word afgesluit.

Die groot Pynappel. Die kinders het almal vir SPONGEBOB gesoek!

Hierdie was die inlywing van die lede wat hul eerste wintertoer gedoen het.
Wil darem net se voor julle die welsyn op ons sit dat die swanger dame en die
kindetjies water gedrink het en nie witblits soos die ander lede nie. Leana en

Sandra was nou al op ‘n paar wintertoere en hulle het gevoel dat hulle die
demonstrasie moes doen.

Maandag

Ons word wakker met die reéndruppels wat val op die woonwaens se dakke. Verskeie take word verrrig en
nadat die uwe die Boekevat gehou het, vertrek ons. Ons ry deur Grahamstad en sien die stalletjies en al die
plakate van die kunstefees. Na baie slaggate in die pad, kom ons op Bedford aan. Daar word lekker geéet
by die restaurant en die houtwerkfabriek word besoek. Nadat almal goed bene gerek het, word daar verder

gery.

Deur Kookhuis en toe naby Somerset Oos word links gedraai. En toe kom die grondpad... Ons bestemming is
die Kaija. Hier word die donkie nog gestook vir warm water en die woonwaens gaan staan in die kring. Ons
eet so ‘n pannekoek om net die ergste honger te stil. Kenneth vertel vir ons meer van die gevare van dwelms
en wys verskeie soorte.

Lee-ann hou vir ons die Boekevat en toe kook die maalvleispot. Die manne bak roosterkoeke en spoedig
word daar heerlik gesmul. Gelukkige nommer trekkings vind plaas en hulle wen pryse. Daar word ook ander
trofeé uitgedeel en die kinders is nie bietjie trots daarop nie. Ons sanger, Steve, kry ook een asook Zeldri vir
baie praat. Almal kuier nog lekker saam om die vure en later raak dit stil. Baie stil. Ons is immers tussen
niks en nérens.

Die karaoke kinders Oom Piet - Gelukkige Nootvas- Steve Lambrechts
trekking wenner

Wurm — Johan Rautenbach Mees entoesiastiese toerlid De Wet Fourie — Gelukkige trekking
(Alalalala met die gelowe!) en baie praat - Zeldri wenner
Strydom
Dinsdag

Almal word rustig wakker en geniet die stilte. Daar word in die omgewing rondgery en sommiges geniet die
hengel in die rivier. Snaaks, maar niemand is haastig nie. Die dorp word besoek en later brand die vure
lekker hoog. Sandra hou die Boekevat en verskeie trofees word weer uitgedeel. ‘n Snaakse bergwind waai en
almal kuier tog te lekker om die vure. Tot laat word daar lekker gesels en gekuier en gespee en selfs gewerk.
De Wet is die handy man en maak die stukkende radios reg. Tog moet die aand maar afgesluit word en almal
kruip terug in hulle woonwaens.

Martin Deyzel het Almal wat gekaraoke het
die vrouens se

storte gemop en

die drein bietjie

oopgemaak wat
toegeverf was!

Woensdag

Nadat almal lekker geswem het in die storte, word die woonwaens gehak. (Die dames se storte se water
loop nie uit nie, maar loop in die gang af!!!) Tania hou vir ons die Boekevat en toe vat ons die pad. Ons
draai links en ry deur Somerset Oos. Die beroemde Bruintjieshoogte word aangedurf en later word daar
gestop in Pearston. Die arme dorpie het omtrent niks meer oor nie en almal rek maar net bene. Ons vertrek
en sien eintlik niks voor ons nie, want dit is mos net een lang eentonige pad tot by die afdraai na Graaff-
Reinet. Gelukkig draai ons links by Adendorp in en Jesa woonwapark is ons tuiste vir die volgende drie dae.
Hierdie oord word baie beslis aanbeveel. Die woonwaens kry omtrent elkeen ‘n afdak en die geriewe is van
die beste wat ons al gebruik het. Die dorp word besoek en later kom groet ou Sawanante, Pieter en Flossie,
vir ons. Die Deyzels hou vir ons die Boekevat en toe brand die vure hoog. Weereens is dit nie so koud nie en
almal sit heerlik en kuier om die vure. Wat ‘n voorreg is dit nie om so saam te kan toer met ons woonwaens
nie.

Donderdag

Sommer vroeg vroeg kraai die hane ons wakker. Wat ‘n lekker gevoel om te hoor hoe die plaas wakker word.
Die jagters is baie opgewonde, want vandag gaan die koedoes op die streep val. Nadat hulle vertrek het,
begin die ander kampers stadig roer. Die dorp word ingevaar en ander besienswaardighede word besoek.
Selfs van die roetes word gery. Dit is wonderlik om te sien hoe skoon die dorp is. Lee-ann verjaar en sy vier
dit sommer die hele dag. Die kinders hou lekker partytjie en later word daar sommer net gesit en gesels.
Die uwe hou die Boekevat en daar word heerlik om die vure gekuier. Toe kruip die jagters stadig nader.
Geen koedoe het geval nie! Daar word baie stories uitgeruil oor die dag se gebeure in die veld. Vir
sommiges was dit ‘n groot ervaring. Die manne (en dames) is maar moeg en almal sit rustig om die vuur tot
die aand se koue elkeen na sy bedjie toe jaag.

Vrydag

Almal roer maar stadig en toe word die pad gevat Nieu Bethesda toe. Verskeie van die besienswaardighede
word besoek. Die uilhuis van Helen Maartins is natuurlik die hoogtepunt. Daar word lekker rondgeloop in die
grondstrate en selfs die taxi word gery. Dit is die donkiekar. Sommiges eet en ander proe en ander loop
rond. Daar word selfs gestop by die padstal. By Graaff- Reinet word die Vallei van Verlatenheid en die
wildpark besoek. Die tyd is eintlik te min vir al die dinge wat mens hier kan doen. By die kamp word die
groot pot op die vuur gesit en Tjaart en Nelia maak vir ons ‘n heerlike pot. Hulle word bedank vir die
wonderlike toer. Die laaste geskenke word uitgedeel en Karen hou vir ons die Boekevat. Selfs die heel
kleintjies sing vir ons ‘n liedjie en Lienke doen ‘n gebedjie. Ag te pragtig. Almal kuier heerlik saam om die
groot vure en vir oulaas word daar lekker saam gelag en gesels.

Saterdag
Kan nie glo, maar die laaste dag het aangebreek. Almal begin maar die laaste goedjies oppak, die

woonwaens word gehak en daar trek die konfooi terug huis toe. By Jansenville word die padstal druk besoek
en almal geniet die heerlike tuisgemaakte versnapperings. En toe word die laaste deel aangepak. By die
verskillende afdraai paaie word die woonwaens al hoe minder tot die laaste een voor die huis stop.

Wat is die grootste genade van ‘n toer? Om so vér, so veilig te reis en dit baie te geniet en dan kom mens by
die huis en alles is net soos mens dit agtergelaat het. Die troeteldiere is baie bly om die familie te sien en ‘'n
mens se aardse besittings het niks oorgekom nie. Hoe sé mens dankie vir dit alles? Dit is net die genade van
‘n Liefdevolle Vader wat mens so vashou. Dankie Vader.

Baie dankie aan Tjaart en Nelia vir al die reélings en moeite. Dankie aan al die borge en elkeen wat iets
geskenk het. Dankie aan die toergangers vir julle liefde en geselskap en spesiaal vir die kinders vir julle
spontane deelname. Tot volgende jaar...

Groete M‘w Barnardo

Nkandla se gat (deur Jakkie Barnardo)

Nommer een het vir hom gebou die groot dorp waar hy veilig kan wees. Hy het gesorg vir die brand, die kos,
die siek, die alles. Nou ons caravaners ons het ook ons eie Nkandla. Ons kan hom nie bou nie, want ons het
mos die shack on wheels. So ons maak sommer die gat daar waar ons kom en ons bly in daarie gat. Miskien
elkeen het sy eie gat, want so saamblyery kan dalk net moeilikgeit raak. Miskien het ek vir myself ‘n gat
gegrawe, maar kom ons geniet hom die gate uit saam mekaar. Nou julle moet raai wie se gat is wie se gat?
Nou ons het ook nommers, ons nommer 1 hy like die wind, sy gat hy is die windgat. (Tjaart en Nelia)

Die oom en antie hulle woon in hulle eie gat. Jy moet daai ghoote klok se gat sommer lek om te lui, maar as
hy die slag lui dan gaan dit so: F...... jou. (Ben en Marie)

Dan daar is die ander man en vrou en kinders. Sy gat is met rooi “getag”. Hy is bang hy klim by verkeerde gat
in in die nag veral as hy die verkeerde bok kon skiet. (Johan en Karen)

Toe die man nog gewerk het, het hy goed geweet hoe om met die gat se dinges te werk. Nou dat hulle
gepension is, kom hulle maar min in die gat, want hulle gat is toegestop en nou ry hulle maar rond. (Johan en
Sandra)

Nou die ander man se gat is groen en goud geverf. Jy hoef nie sy gat te lek nie, want sy hond speel mos vir
Heynike Meyer se span — die springbucks. (Bothmas)

Daar is die twee mense hulle het twee gatte. Nou die ander mense sé, nee man, hou op om in iemand anders
se gat te kruip, breek die muur en maak hom die een groot gat. (Oom Piet en Tannie Ria)

Die mense het ‘n tikmasjien in hulle se gat. Hulle geniet hulle gate uit. Hulle skryf oor die gat en hulle skryf oor
die caravaners. Dan die ander gatbewoners hulle lees al die nuus in die Wagat. (Steve en Ischke)

Party mense wil so bietjie gat skoon maak en dan maak hulle die gat grend met woodies. So die familie kan
nie maklik hulle gat sien nie en ok nie weer ‘n skouer breek nie. (Jacques en Zeldri)

Die vrou het die man ‘n gat in die kop gepraat en nou is daar die nuwe gat se mense. Ouk hy stink sommer
van nietgeid. Die ou groot gat hy was te swaar, nou die ligter gat is sommer baie beter. (Martin en Christelle)
Soos die beurtkrag kom, so die elektrik ou hy sorg vir die kers in sy gat. Sy vrou verkoop sommer gou gou ‘n
gat onder jou gat uit. (Tania en Eddie)

Miskien die gat is georganise. Nou die mense se gat is vol van die papierwerk, want sy het baie papiere nodig
in haar gat. Sy moet alles in die gate hou sodat SAWA nie in die verkeerde gat val nie. (Leana en Frans)

Daar is die man, wat nie google het nie, so hy sit die prent van die bok voor sy gat. Nou kyk hy net die hele
dag na die koedoe se gatkant. (Willie en Jackie)

Miskien die family is Inglish, want hulle gat se naam is “inni pad’ se gat. Hulle is nog nuut so hulle rent eers
die gat. (Deon en Tersia Le Roux)

Miskien die ander mense sal die ekstra gat moet pienk of blou verf, want met die kleintjie op pad, kan die gat
te klein word vir die family. (Dewet en Yolandi)

Miskien die mense wat in die grootste gat bly, is die ene wat haar gat gesien het en al die gat stories uitgedink
het. (Johan en Jakkie)

Groot dankie aan Oos-
Kaap sawanawte

Baie, baie dankie vir almal se gebede, oproepe, boodskappies
en besoeke. Ek waardeer dit opreg. Operasie was ‘n sukses
en nou is dit die lang pad na herstel wat voorlé.

........ Rika Muller, 4 Julie 2015

Ownthou 1Y noa?
AW 7

(Ingestuur deur Andy Wait)

Oos-Kaap

Sitrusoewer

17-19 Julie 2015

Dit is verblydend om te sien dat die Sawa Oos-kapenaars nie bang is om in die hartjie van die winter te kamp
nie. Ds Rudi en sy gesin is sommer al die Maandag uit om te gaan kamp. Die Labushagnes, Bothma's,
Deyzel’s en die Lambrechtse het Donderdag by hulle aangesluit. Dit was ysig koud. Die visse het ook koud
gekry, maar Bothma het darem daarin geslaag om ‘n 2.5kg karp uit te trek

Die ander lede het reeds van vroeg Vrydag oggend af by ons begin aansluit. Die wind was baie koud.

Tannie Poppie en Oom Richard het vrydagaand se boekevat behartig waarna die inbetaling plaasgevind het.
Ons gebiedsvoorsitter, Willem Nel, het saam met ons gekamp. Ons het van sy heerlike witblits gedrink wat
hy self gestook het. Daar is heerlik rondom die braaivleisvure gekuier. Gedurende die nag het dit begin te

reén.

Saterdagoggend het Ds Rudi om tien uur die boekevat behartig, want daar was weer rugby die middag.
Daarna het die gebiedsvergadering plaasgevind. Dankie aan Tannie Poppie wat vir die

eetgoedjies gesorg het. Daar was ook weer ‘n rit op die trekker deur die boorde en daar is omtrent lemoene
en naartjies gepluk. Ons het heerlike “curry bunnies” verkoop. Baie dankie aan die volgende persone: Leana
wat die maalvleis voorberei het, Jakkie wat die vetkoeke gereél en deurbegring het en dan aan almal wat die
bestanddele asook die maalvleis geskenk het. Dan ook baie dankie aan almal wat die verkope ondersteun
het. Dit was ‘n groot sukses. Saterdagmiddag het sommige lekker onder die lapa gekuier, ander het by hulle
karavane rondom die vuur gekuier, visgevang of sommer net lekker gelé onder warm komberse aangesien
dit sulke lekker 1&é weer was.

Sondagoggend het Jakkie vir ons die kerkdiens behartig. Nuwe lede is voorgestel en plaatjies is uitgedeel.
Willem Nel het ons bedank vir ‘n heerlike kamp en ons geprys op die goeie gees wat daar heers onder die
lede wat gekamp het. Ons moet dit tog nie verloor soos wat die geval in sommige van die ander streke is nie.

Markus Pottas het  JJ het sy meisie Anneli saamgebring om
sy verjaarsdag te kom kamp!
gevier

Die Deyzels is amptelik voorgestel Martin Botha is Die Le Roux’s is voorgestel
voorgestel en het
vir ons die erekode

gelees
Johan & Sandra Fourie — 275 Tjaart & Nelia Snyman - 275 Richard & Poppie Heyman - 375
streekkampe streekkampe streekkampe

Die meeste het maar na boekevat begin om op te pak terwyl die ander nog gebraai en kuier het terwyl daar
gewag is vir die tente om droog te word. Baie Dankie aan almal vir nog ‘n suksesvolle kamp. Sien uit daarna

om julle almal by
die AJV te sien.

Groete

Rictard & Leana

So julle moet maar vas hou of hoe se
ek Zeldri?

Jaargang 33 Vierde Uitgawe September 2015



20

Oos-Kaap

AJV WILLOWS

7 - 9 Augustus 2015

So kom ons al weer aan die einde van die SAWA-jaar en is dit weer tyd vir die beplanning van die nuwe SAWA-
jaar.

Aangesien dit ‘n senior burger kamp was is daar reeds van die Donderdag af al gekamp. Hulle het lekker die
Donderdagmiddag gekoek en tee, donderdagaand saam gebraai en vrydagoggend saam ontbyt geéet.
Vrydagoggend vroeg het lede hulle karavane gaan parkeer om seker te maak dat hulle ‘n lekker staanplek kry.
Die res van die lede het so stuk-stuk deur die dag gearriveer. Vrydag-aand neem Johan boekevat waar. Hy het
vir ons gelees uit Spreuke 31. Ek dink dat sommige lede bietjie oor die vingers getik gevoel het of was dit nou
‘n skuldgevoel wat kop uit gesteek het! Die deel dat die rykes vir die armes moet drank gee het almal wel
gehoor. Inbetaling is gedoen en die kaartjies vir Saterdagaand se steakbraai is uitgedeel. Daarna is daar heerlik
rondom die braaivleisvure gekuier. Saterdag-oggend vroeg moes sommige lede hul kinders by
sportbyeenkomste kry en ander het gaan werk, terwyl die gelukkiges vroeg-oggend lekker kon gaan stap of
net lekker laat |1é. Die bestuurslede het begin om alles in gereedheid te kry vir die AJV wat om 2 uur begin het.

Die vergadering verloop seepglad. Die bestuur bly dieselfde behalwe vir Andy Wait wat uittree as senior
burger verteenwordiger. Sandra Fourie is ons nuwe Senior Burger verteenwoordiger. Die gebiedsvoorsitter,
Willem Nel, het ook die vergadering bygewoon en ons toegespreek. Riaan Venter van streek Strelitzia het ook
die vergadering bygewoon. Die aand is daar weer gereedgemaak vir die toekenning van die trofees en
braaivleisvure word aangesteek. Zelda Swanepoel doen vir ons boekevat en laat ons ‘n bietjie nadink oor wie
die broek dra. Die bestuur het steak voorsien saam met ‘n broodrolletjie, knoffel aartappels, slaaistokkie en
heerlike sampioen en monkeygland sous vir die lede. Daar was ook sjerrie (die rykes moet mos die armes van
drank voorsien) en warm poeding met vla om die ete mee af te sluit.

Sondag-oggend het Ds Rudi vir ons die diens gelei. Dit was vrouedag en sy vrou Natasja het vir ons ‘n liedjie
gesing. Daar is plaatjies uitgedeel en elke vrou het ‘n armbandjie gekry vir vrouedag. Baie dankie aan Johan &

Alida Steynberg en Zeldri se ma vir die maak en verpak daarvan. Na kerk was daar koffie en tee saam met ‘n
eetdingetjie.

Ds Rudi & Natasja van Tonder — 10 Steven & Sandra Meyer — 70 streek  Johan & Kobie Rossouw — 10 streek

streek

Steve & Ischke Lambrechts — 50 Martin Botha — 10 streek Tjaart & Nelia Snyman — 200 streek
streek

Willie & Jackie Conradie — 225 Johan & Karen Rautenbach — 225 Frans Labuschagne wen die castle
streek streek lite cooler box geskenk deur Deon

le Roux
Ander plaatjies: Andre & Jennifer Barnard — 50 streek, Martin & Christelle Deyzel — 20 streek en Theo &
Mariana Pozyn — 100 streek. Dit was maar goor weer. Die wind het gewaai en met tye het dit lekker gereén.
Die groot tent is afgeslaan. Baie dankie aan almal wat gehelp het met die op- en afslaan van die tent asook aan
tannie Poppie en Zeldri vir die vervoer daarvan. Van die lede het begin om op te pak en huiswaarts te keer.
Ander lede het nog aangekamp aangesien Maandag ‘n vakansiedag was. Maandagoggend het Richard vir ons
boekevat gedoen met die boodskap van “lag en jy sal vol energie en moed wees vir die week”. Almal het maar
stadig begin oppak en daarna huiswaarts gekeer.

Baie dankie aan almal vir ‘n heerlike AJV. Ook baie dankie aan almal wat gehelp het met enige voorbereidings
asook aan die wat skenkings gemaak het. Baie dankie ook aan Zeldri wat die springkasteel vir die kinders
gereél en vervoer het. Dit word opreg waardeer.

Groete

Ischie § Leana

STREEKTOEKENNINGS 2015
JACQUES & ZELDRI STRYDOM Buitengewone diens, 2 Jaar op
bestuur

ELMAR & ELSABE STEYN Buitengewone Diens

JOHAN & SANDRA FOURIE Buitengewone Diens, 100%
Bywoning

IGNIS & TESSA BESSINGER 2 Jaar op bestuur

KENNETH & LIZELLE BOTHMA Buitengewone Diens, 100%
Bywoning, 50 Streekkampe, 5x
Kampkommandant

GERHARD & LEONORA MOGGEE | 50 Streekkampe, 100%
Bywoning

STEVE & ISCHKE LAMBRECHTS Buitengewone diens, 5x
Kampkommandant, 100%
Bywoning

EDDIE & TANIA DEYZEL Buitengewone Diens, 100%
Bywoning

MARKUS & RIANA POTTAS Buitengewone Diens, 100%
Bywoning, 50 Streekkampe

BEN & MARIE WEITZ 100% Bywoning

MARTIN BOTHA Buitengewone Diens

PETER & LEONIE VAN RENSBURG 100% Bywoning

JOHAN & KAREN RAUTENBACH | Buitengewone diens, 150
Streekkampe, 5x
Kampkommandant, 100%

Bywoning

PIET KAPP 200 Streekkampe, 100%
Bywoning

TOBIE & JUDY BOTHA Buitengewone diens, 50

Streekkampe, 100% Bywoning

Jaargang 33 Vierde Uitgawe September 2015



23

THEO & MARIANA POZYN Buitengewone diens, 100%
Bywoning

JACQUES & ZELDA SWANEPOEL | Buitengewone diens, 5x
Kampkommandant

MARTIN & CHRISTELLE DEYZEL | Buitengewone diens

TJAART & NELIA SNYMAN Buitengewone diens, 100%
Bywoning
TOMMY & RENE HALL Buitengewone diens, 5x
Kampkommandant
ANTON & ROZELLE VON 100% Bywoning
MOLLENDORF

JOHAN & JAKKIE BARNARDO 5X Kampkommandant, 100%
Bywoning

RICHARD & POPPIE HEYMAN Buitengewone diens, 300
Streekkampe, 5x
kampkommandant, 100%
Bywoning

FRANS & LEANA LABUSCHAGNE | 5X Kampkommandant,
Buitengewone diens, 100%
Bywoning

RUDI & NATASJA VAN TONDER | 5X Kampkommandant

JOHAN & ALIDA STEYNBERG 2 Jaar op bestuur, Buitengewone
diens

Afwesig: Andy Wait — 2 jaar op bestuur, Anton & Dina Claassen — 50 streekkampe, Arno & Adele Engelbrecht —
Buitengewone diens, De Wet & Yolandi Fourie — Buitengewone dienste, George & Karen Brand — Buitengewone
diens, Kallie & Denise Kaltenbrunn — Buitengewone diens, Mario & Michelle van der Westhuizen — Buitengewone
diens, Sieg & Charlene Slabbert — Buitengewone diens & Werner & Lizelle Visser — 50 Streekkampe,

Ischke Lambrechts & SAWA JEUG — LEIGH-ANN SAWA GESIN VAN DIE JAAR —
Christelle Deyzel — BOTHMA DIE BOTHMAS
deelname aan die jag op die
wintertoer 2015

SAWA MAN VAN DIE JAAR - SAWA VROU VAN DIE JAAR — SAWA NUUSBERIG — LEANA
FRANS LABUSCHAGNE ISCHKE LAMBRECHTS LABUSCHAGNE
SAWA SENIOR BURGER - SAWA TOEWYDING — ISCHKE SAWA FLOPPER - JOHAN FOURIE
WOUTER STEENKAMP LAMBRECHTS

So ‘n bietjie humor! Glo dat almal se
steaks by die AJV heerlik was.

Oos-Kaap

Bestuurskamp Pine
Lodge

4-6 September 2015

Vrydag was ‘n winderige dag. Die karavane is opgeslaan en natuurlik Zeldri hulle se tent, want as
gevolg van die reén die hele week kon hulle nie die karavaan uitkry nie. Gelukkig is hulle baie
pligsgetroue mense en het hullle toe nou maar solank kom oefen vir die boskamp. Johan het ons
verwelkom en boekevat waargeneem. Dit was darem nie Spreuke 31 nie, maar Hooglied. Hulle het ook
‘n geskenkie oorhandig aan elke bestuurslid. Tjaart & Nelia Snyman, Elmar & Elsabe Steyn, Deon &
Tersia le Roux en Martin Deyzel het ook saamgekamp. Ons moet ‘n minimum van tien lede wees wat
kamp om vir die beter tarief te kwalifiseer. Dus vra ons maar altyd vriende om saam te kamp. Die vure
is aangesteek en daar is heerlike gebraai en kuier rondom die braaivleisvure. Daar is wel sommige lede
wat gevoel het die wind is te sterk om vuur aan te steek en hulle het toe maar by Ziggys gaan eet.

Saterdagoggend is Johan Steynberg na die gebiedskamp by Sitrusoewer. Dit was ‘n pragtige dag. Daar
is visgevang, winkels toe en die fikses het gaan stap. Om twee uur het die bestuursvergadering begin.
Baie dankie aan Johan Fourie wat so gaaf was om die kinders SAMREC toe te vat. Hulle voer die
pikkewyne 14h15 en ons sou dit nie kon maak nie aangesien die vergadering 14h00 begin het. Die
kinders het dit vreeslik geniet. Die vergadering het baie goed afgeloop. Oom Andy het ook die
vergadering vir oulaas kom bywoon. Die apies was vreeslik lasting en arme Stefani is deur ‘n apie op
die been gekrap. Ek dink die hele Pine Lodge weet daarvan! Tannie Poppie en Alida het heerlike
eetgoedjies gemaak en ons is bederf met lekkertjies, energade, tee & koffie. Baie dankie aan hulle
daarvoor.

Martin se seun, Michael, het kom Jacques oefen vir sy Rautie vang vis (of is dit nou vliegtuie?)
kuier golf naweek

Boekevat was om ses uur en is waargeneem deur Johan Steynberg. Ons het vir Johan Steynberg wat in
die week sy 50ste verjaarsdag gevier het ‘n verrassingsete gehou. Tjaart Snyman het vir ons ‘n heerlike
pot gemaak. Daar was ook slaaie en malvapoeding vir nagereg.

Sondag was die weer lieflik. Dit is mos gewoonlik die dag wanneer jy huis toe gaan dat die weer die
lekkerste is. Johan Steynberg het om 9h30 vir ons kerk gehou. Daar is opgepak want ons moes 12h00
op die laaste uit wees.

Baie dankie aan almal vir ‘n heerlike kamp. Dit is lekker om die nuwe jaar as bestuur vir 2015/2016 op
so ‘n positiewe noot te kan begin. Baie dankie vir elkeen se bydra vir Saterdagaand se ete. Dit was
regtig heerlik en almal het met vreeslike vol magies gaan slaap. Veilig sleep tot volgende kamp.

Groete

Joban Steebeny

Kampkos

Dis lente... steek aan die vuur! Braaivleis is nie net tjops en wors oor die kole nie. Op jou kampvuur kan
jy kos maak wat lyk én smaak sos Jamie Oliver s’n.

Karamel-en-piesangbraaipasteitjies

Lus vir Poeding?

Jy benodig So maak jy:
e 1 velskilferkorsdeeg 1. Sny die skilferkorsdeeg in 8 ewe groot
° 1-2 piesangs, in wielietjies gesny vierkante. Sit ‘'n eetlepel karamel, 2-3
e 1 blik (360g) karamel piesagskyfies en 1 blokkie sjokolade op
e 1 plak (105g) melksjokolade die een helfte van elke vierkant en vou
die ander helfte bo-oor
(Genoeg vir 4) 2. Knyp die kante van die pasteitjies goed
toe — ‘n vurk werk goed
Geneem uit Wegsleep September 2015 3. Braai die pasteitjies vir sowat 5 minute
aan elke kant oor matige kole

Adress: 114 Caledown Street, Uitenhage 6230 (Opposite Mebonaldls)

Indien w belangstel om w besigheid of enioe
ander aovertensie hier te wil plaas kontak my
DErus.
eEmail: Lschire@uahoo.com  Sel: OF2 00 €723

Nuwe Lede

Glimlag
HKonfyt Idisa Geluk

Saesya et aterlag

K.-.IE.. Matuur %
Taiste, Het___nelAarde o,
Il redececend YA qagg
W rasiLAG Somer
Swem MUSIEK
VRIENDE

Lekker Diere
Vreugde Lielde

Gesin

Familie
Hoon

Deon & Tersia Le Roux

1. Wanneer het julle by SAWA aangesluit en
hoe het julle van hulle gehoor?

Junie 2015 — By n klein, ronde mannetjie wat al jare aan
sawa behoort (Johan & Sandra Fourie)

2. Hoeveel kampe het julle al saam met
SAWA gekamp. Enige posisies beklee?

Twee kampe en een wintertoer

3. Het julle aan enige ander kampeergroepe

Geen, baie rustend

behoort?

4. Kampgeleentheid wat julle altyd sal Elke kamp het iets besonders gehad wat onthou sal word
onthou? maar Tsitsikamma is altyd heerlik.

5. Kampgeleentheid wat julle liewers wil Raserige dronk “kampers” by Addo Nat Park.
vergeet?

6. Wat moet altyd saamgaan as julle kamp?

Vroulief se Geduld en Rustigheid. Myne bly gewoonlik
tuis! Braai en kuier hout.

7. Wat moet eerder by die huis bly tydens ‘n
kamp?

My ongeduld .....Vroulief se opdrag; Die werk foon beslis!

8. Gunsteling kampplek/oord en hoekom?

Tsitsikamma Stormsrivier mond vir die see en natuur.
Bergkwagga Nat Park Cradock vir sy rustigheid en diere.

9. By watter kampplek/oord sal julle nie
weer gaan kamp nie?

Geen

10. Is daar ‘n plek waar julle nog nie gekamp
het nie en graag wil besoek?

Forever Resort, Plettenbergbaai

(Geneem uit Wegsleep Julie 2015)

JOHAN STEYNBERG
Anton & Dina Claassen
Willie & Jackie Conradie
Stienie Grobler

Willie & Martie Gummow
Christo & Dianne Jonker

Gerhard & Leonora Moggee
Gary & Juliana Oelofse
Theo & Mariana Pozyn

Gert & Luzie Scheepers

Elria Stanford

Elmar & Elsabe Steyn

Pieter & Bettie Venter

Stan & Marguerite Vermeulen
Anton & Rozelle van Molendorff
Andy Wait

RICHARD HEYMAN

Werner & Charmaine Barnard
Johan & Jakkie Barnardo
Morne & Ruth Basson

Martin Botha

Tertius & Latelle Du Toit

Casper & Philna Jerling
Anton & Karin Knoetze
Reitz & Susie Kruger
Jaco & Elsabe le Roux

Charl & Lynette Potgieter
Paul & Juanita van Aardt

Johann & Petro Slabbert

Ben & Marie Weitz

LIANA LABUSCHAGNE
Gerhard & Michelle Bosch
Kenneth & Lizelle Bothma
Geroge & Karin Brand
Eddie & Tania Deyzel
Gato & Estelle Ferreira
Piet Kapp

Cecile Meyer

Markus & Riana Pottas

Wouter & Alna Steenkamp

Naas & Corne Terblanche

Peter & Leonie van Rensburg
Theo & Susan van Brouwershaven

Corrie van Vuuren

Marius & Beata van Rensburg
Ds Rudi & Natasja van Tonder
Johan & Gesina Vermaak
Malcolm & Sandra Wait
Danie & Maretha Zeelie

SANDRA FOURIE

Willie & Jackie Conradie
Gert & Luzie Scheepers

Pieter & Bettie Venter

Malcolm & Sandra Wait

Johan & Gesina Vermaak
Piet Kapp
Danie & Maretha Zeelie

Reitz & Suzie Kruger

Cecile Meyer
Wouter & Alna Steenkamp

KAREN RAUTENBACH

Jacques & Patrys Anker

Gerrie & Isabella Bezuidenhout
Goofey & Elmarie Fouche
Johan & Sandra Fourie

Louwtjie & Erika Heunis
Jan & Tanyia Hugo
Sakkie & Alida Kinghorn
Eddie & Rentia Nance

Elsabe Pattinson
Tjaart & Nelia Snyman
Mario & Michelle van der Westhuizen

TESSA BESSINGER

Bossie & Ronnie Boshoff
Tobie & Judy Botha

Cynthia Didloff

Kallie & Denise Kaltenbrunn

Gerrie & Venessa Rens
Leon & Marina Renierse
Barend & Lenie Swanepoel
Johan & Kobie Rossouw

Gerrie & Lorna van Rooyen
Andre & Marietjie Venter
Shaun & Madelyn Victor
Grant & Sonette Willett

ZELDRI STRYDOM

Chris & Adele Bezuidenhout
Tinus & Eurika Claasen
Chris & Magda Coertze
Duppie & Emsé du Plessis

Pieter & Elise du Preez
Ferdie & Betsie du Toit
Arno & Adele Engelbrecht
Gerhard & Pauline Human

Gerhard & Annemarie Momberg
Gustav & Twane Nel

Sandra & Steven Meyer

Susan Smith

ZELDA SWANEPOEL

Andre & Jennifer Barnard

Louis & Rene Botha

Christo & Michele Blignaut
Ettienne & Marohessa du Preez
Etienne & Zunel Fourie

Toomy & Rene Hall

JG & Denise Le Roux
Andre & Rika Muller

Eric & Wilna Noack

Sieg & Charlene Slabbert

Eben & Maryka Weitz
Mario & Vicky Weitz
Anton & Theresa Willemse

STEVE LAMBRECHTS

Theo & Moniques Buchner
Martin & Christelle Deyzel
Beniji & Yvette Erasmus

De Wet & Yolandi Fourie

Deon & Tersia Le Roux

Auret & Annelie Morton
Warren & Janine Nance
Etienne & Michelle Smit

Pierre & Wilma Stander
Johan & Wanda van Vuuren
Werner & Lizelle Visser
Jacques & Jacqueline Whittle

Verjaarsdae

OKTOBER NOVEMBER DESEMBER
1 *Jeandre Kinghorn 1 Ettienne Du Preez 2 Eddie Deyzel
3 Louwtjie Heunis 2 Wouter Steenkamp 2 Warren Nance
3 Rentia Nance 2 *Ruan Hall 2 *Juan Whittle
3 Bettie Venter 3 Michele van der 3 Theresa Willemse
Westhuizen
4 Corrie van Vuuren 5 Jennifer Barnard 4 Anton Claasen
6 Richard Heyman 9 *Matthys Human 4 Pauline Human
8 Johan Slabbert 9 Andy Wait 5 Johan van Vuuren
8 Corne Terblanche 12 | Duppie du Plessis 17 | Steve Lambrechts
11 | Andre Venter 15 | Gesina Vermaak 18 | Karen Knoetze
13 | Johan Vermaak 18 | *McKaylee Morton 19 | Elmar Steyn
15 | Jacques Anker 22 | Riana Pottas 20 | Kallie Kaltenbrunn
15 | Johan Barnardo 23 | *Migael van Tonder 21 | Werner Visser
19 | Charl Potgieter 24 | Danie Zeelie 26 | Louis Botha
20 | Etienne Smit 26 | *Zelvone Swanepoel 27 | Poppie Heyman
20 | *Janke Rens 27 | *Janneke Whittle 27 | Anton Knoetze
20 | *De Wet Steynberg 30 | *Kristen Victor 27 | Mario van der
Westhuizen
23 | Ischke Lambrechts 28 | *Doré Weitz
25 | Sieg Slabbert 28 | *Ruanvan der
Westhuizen
27 | Eben Weitz 30 | Ettienne Fourie
28 | Patrys Anker 31 | Mariana Pozyn
30 | Marohessa du Preez

SAWA streef daarna om

Uit die SAWA Webblad

